
Abstrakt:

Ndonése né shkrimet historike shpesh thuhet se Ushtria Clirimtare e
Kosovés (UCK) u krijua pér njé kohé té shkurtér. Né fakt, ajo ka
parahistoriné dhe historiné e vet té gjaté dhe té véshtiré. Para
formimit t¢ UCK-sé, pati disa periudha té pérgatitjes sé terrenit
politik e ushtarak nga viti 1982 deri né viti 1993 qé ishte parakusht i
suksesit té saj. Tashmé éshté e dokumentuar se UCK-ja éshté formuar
dhe zhvilluar nga organizata politiko-ushtarake Lévizja Popullore e
Kosovés (LPK) dhe ka ekzistuar 7 vjet, 1994-2001. Né vijim po
paragesim 13-té periodat mé karakteristike té veprimtarisé s¢ UCK-sé
me géllim té pérshkrimit dhe té studimit mé té lehté té saj.

Fjalét kyce: Kosova, UCK, LPK, Lévizja Popullore e Kosovés.

Perioda 1981-1985

Kjo periudhé pérfshin reagimin spontan té demonstruesve mé
4 prill t€ ‘81-tés né Besi, rrugén Podujevé-Prishtiné kundér ushtrisé
jugosllave dhe rezistencén e armatosur né Prekaz mé 13 maj ‘81
kundér forcave policore jugosllave. Ndérsa veprimet e organizuara
ushtarake nisin pas formimit té LPK-sé (1982), e cila veproi né
drejtimin politik e ushtarak: gjaté vitit 1983 dhe janarit ‘84, u béné
pérgatitje pér formimin e strukturés ushtarake gé u propozua té quhej

Partia e Luftés sé Kosovés. Ndonése mbeti pérpjekje né tentativé, kjo
ishte njé pérvojé pér veprimet e mévonshme. N¢ vitin ‘85, né kuadér
té Lévizjes pér Republiké né trojet e pushtuara, u krijua njé sektor pér
céshtje ushtarake. Né vitin 1988, njé sektor i tillé u krijua edhe nga
dega e saj jashté vendit, i cili u mor me sigurimin e arméve, té
municionit dhe té pajisjeve ushtarake dhe dérgimin né trojet e
pushtuara nén Jugosllavi.

Perioda 1988-1989

Lévizja Popullore e Kosovés (LPK) organizaté politike e
ushtarake, ndérmori aksione diversive me karakter antikolonial e
antipushtues, si: hedhja né eré me eksploziv té largpércuesve elektriké
gé shkonin né drejtim té Serbisé dhe Magedonisé, prerja e shiritave té
transportit té théngjillit né minierén sipérfagésore né Bardh té Madh,
sigurimi i armatimit dhe hapja e depos sé eksplozivit né Mirash té
Kastriotit. Krahas késaj u béné veprime té kombinuara politike dhe
demonstrata masive té popullit toné. Disa anétaré té LPK-sé né zonén
e Llapit né mbrojte t¢ demonstruesve, u kundérvuné me armé.
Spontanisht, ky grup veprimtarésh té LPK-sé mori formén e njé njésie
ushtarake qé né popull u quajt “Qeta e Llapit”. N& pamundési pér té
pérballuar furnizimin me armatime dhe municionet e nevojshme,
LPK-ja pérkohésisht térhoqi shumicén e anétaréve té “Qetés” jashté
vendit.

Perioda ‘90 -‘91

Paralelisht me LPK-né e cila me vite po bénte pérgatitje pér
clirimin e vendit me lufté t& armatosur, u ndérmorén disa iniciativa
tjera, pa koordinim mes vete, pér formimin e formacioneve ushtarake.
Kétu hyné: Fronti i Rezistencés (11 muaj ekzistencg); aktivitetet
stérvitore né Republikén e Shqipérisé té té dy grupeve me nismén dhe
organizimin e degéve té LDK-sé né diasporé; aktiviteti stérvitor né
Shqipéri i njé grupi t¢ UNIKOMB-it; iniciativat pér lufté té armatosur
né Kosové nga shqiptarét né Kroaci etj. Kéto nisma té reja mbetén né
tentativé. Né& kété periudhé ishin vendosur rojat e lagjeve dhe

fshatrave shqiptare né Kosové. Megjithése té dobishme u pushuan nén
presionin e politikés pacifiste dhe mbetén vetém disa oaza,
vendbanime, ku policia serbe nuk hynte, sepse e kishte té véshtiré té
depértonte pa rezistencg, si né Prekaz té Ulét, Jabllanicé té Gjakovés,
Gllogjan, disa fshatra té Llapit etj., ku vazhdonte té jepej rojé. Rojat e
vendbanimeve mundésonin té vepronin organizime té armatosura,
ende té pakoordinuara e té pastrukturuara né nivel vendi. Posa u krijua
Qeveria ¢ Kosovés, 18 tetor ‘91, LPK-ja mori kontakt me té dhe u
tregua e gatshme pér bashkéveprim ushtarak, por mbetej qé
bashkéveprimi té konkretizohe;j.

Perioda 1992-1994

Kjo éshté perioda e sprovés sé madhe: kalimit nga mbrojtja, né
veprime té armatosura ofensive kundér forcés sé gjallé té okupatorit.
LPK-ja né kété kohé vazhdonte té ishte né kontakt me qeveriné né
ekzil. Gjaté vitit 1993 qgeveria dhe LPK-ja ishin marré vesh pér
dérgimin e njé grupi té vullnetaréve té LPK-sé né madhésiné e togut
pér stérvitie né Republikén e Shqipérisé dhe pastaj pér veprim
ushtarak né Kosoveé. Ky aktivitet u ndérpre kur duhej té fillonte ngagé
né néntor 1993, geveria hogi doré nga organizimi i luftés sé
armatosur. Né Kkété situaté LPK-ja vazhdoi e vetme aktivitetin
ushtarak dhe punén né krijimin e strukturave té ushtrisé. Me géllim,
nga viti 1992, tri vjet, nuk u mor pérgjegjésia pér aksionet e
armatosura Q& béheshin, sepse demonstrimi i rezistencés pas
aksioneve pérkatésisht moszbulimi i luftétaréve klandestiné ishte
parakusht gé té kalohet né njé fazé tjetér té zhvillimit dhe té zgjerimit
té veprimeve luftarake kundér pushtuesve. Né néntor té ‘93-sé Lévizja
krijoi fondin “Vendlindja Thérret” dhe vazhdoi stérvitjen e pjesétaréve
té saj. Gjaté vitit 1994/1995 béri Programin Studimor té Luftés sé
Armatosur né Kosové né 5 véllime nén kujdesin e ushtarakéve té
Shqipérisé. Né kété kohé e ka origjinén edhe betimi ushtarak, atéheré i
pjesétaréve té armatosur té LPK-sé, i quajtur “Betimi Yné”. Mé voné,
i njéjti tekst i betimit u bé betimi i Ushtrisé.

Perioda néntor 1994-janar 1997

Mé 17 néntor té€ ‘94-sé Lévizja Popullore e Kosovés mori
vendim gé struktura ushtarake ekzistuese né Kosové té ngrihet né
nivelin e Ushtrisé dhe té quhet Ushtria Clirimtare e Kosovés, organi
kryesor komandues i saj té quhet Shtabi Qendror dhe komunikimi me
publikun pér aktivitetin ushtarak té pércillet me Iéshimin e
komunikatave. Né kété periudhé u bé ndarja e zonave operative té
UCK-sg, té cilat ishin:
1. Zona nr. 1, Kosova; nr. 2, Magedonia; nr. 3, Mali i Zi; nr. 4,
Kosova Lindore; nr. 5, Territori i kundérshtarit, Serbia dhe nr. 6,
Caqet e ndjeshme té okupatorit, pavarésisht nga territoret ku gjenden.
Ndérsa Zona nr. 1, Territori i Kosovés sé vitit 1974 u nda né 7
nénzona operative: Nénzona e Drenicés, Pashtrikut, Dukagjinit,
Shalés, Llapit, Nerodimes dhe Karadakut. Gjaté viteve ‘95-°96 Shtabi
UCK-sé ndérlidhi zonat dhe nénzonat aktive dhe kreu heré pas heré
aksione té vecanta e zinxhirore té sinkronizuara kundér forcave té
Serbisé. Ato patén jehoné té madhe brenda dhe jashté vendit.

Perioda janar 1997-dhjetor 1997

Kjo éshté perioda e zgjerimit t¢ UCK-sé dhe pérballja me
forcat serbe né Pestové té Vushtrrisé, né vijén kufitare VIahné-Babaj
Bokés, né Klicing, Vajnik, e Rezallé t¢ Re dhe paraqgitja e saj
publikisht né Llaushé mé 28 néntor 1997. Ndérkohé, vazhdonin
aksionet e UCK-sé né disa gendra njéherésh. Njé valé aksionesh
ushtarake u béné edhe né Zonén nr. 2 t& UCK-sé né Magedoni. Nga
marsi i ‘97-sé filloi armatosja e UCK-sé né sasi mé té médha nga
depot e shpérthyera té Ushtrisé sé Republikés sé Shqipérisé. Gjaté
viteve ’94-°97 né UCK u bashkuan, dhe u fuzionuan pjesétarét e
méhershém t€ organizimeve té€ viteve ‘90-‘93. Nga grupet e vogla té
zjarrit, UCK-ja arriti té grumbullojé gindra luftétaré dhe ndihmés té
tyre, si edhe mijéra pérkrahés.

Perioda janar-korrik 1998

Né janar t€ ‘98-sé LPK-ja aprovoi shenjén e identitetit vizual,
emblema e uniformés sé UCK-sg, e cili u bé simbol i bashkimit rreth
saj. Né terren u zhvilluan luftime té pérgjakshme mes forcave serbe
dhe UCK-sé kryengritése: mé 22 janar né Prekaz, mé 28 shkurt né
Qirez e Likoshan, mé 5, 6, 7 mars pérséri né Prekaz dhe mé 24 mars
né Gllogjan. Kéto zhvillime dhe shémbélltyra e komandantit Adem
Jasharit gé mori pérmasa legjendare ndikuan né mobilizim dhe
shuméfishimin e radhéve té UCK-sé. Gjaté vitit ‘98 e deri n€ mars
‘99 vazhdoi fuzionimi dhe bashkimi politik e ushtarak né radhét e
UCK-sé. N& muajin maj, UCK-ja béri marréveshje me LKCK-né pér
pérfshirjen e pjesétaréve té saj né UCK. UCK-né e pérkrahu Partia
Parlamentare, UNIKOMB-i, Unioni i Studentéve, Sindikata. Ndérsa
marrédhéniet e LPK-sé dhe t& UCK-sé me Presidencén, Qeveriné e
LDK-né kaluan népér faza té véshtira, pér shkage programore e
konceptuale dhe praktikave té ndryshme té veprimit né terren. Ndérsa
u ndérlikuan edhe mé tepér nga marsi 1998 kur geveria né ekzil 4 vjet
pasi LPK-ja dhe UCK-ja kishin filluar dhe po bénin luftén, tentoi té
krijojé ushtri paralele me UCK-né. Kété situaté LPK-ja dhe UCK-ja e
tejkaluan duke integruar té gjithé oficerét dhe ushtarét gé ishin té
gatshém qgé té hynin dhe luftonin né terrenin e luftimeve né
formacionet, komandén dhe emblemén e UCK-sé.

Gjaté gershorit té vitit 1998, UCK-ja caktoi z&dhénésin e saj
dhe Shtabin Qendror e ristrukturoi né Shtab té Pérgjithshém. Deri né
korrik té ‘98-sé, UCK-ja cliroi aférsisht gjysmén e territorit t¢ Zonés
Operative nr. 1, Kosoveés sé vitit 1974. Pérmes zédhénésit té saj, ajo u
zotua se do té clirojé gjithé trojet shqiptare nén ish-Jugosllavi dhe do
té bashkohemi me Republikén e Shqipériseé.

Perioda gusht-shtator 1998-27 tetor 1998

Forcat jugosllave ndérmorén ofensiva gjithnjé e mé té
fugishme. UCK-ja i pérballoi ato, por pésoi humbje té ndjeshme dhe u
detyrua té rigrupohet né kushte té reja. UCK-ja ndérkohé rriti

kontaktet me diplomaciné ndérkombétare dhe zyrtaré té shteteve té
pérfshira né ¢éshtjen e Kosovés dhe né gusht caktoi pérfagésuesit
politiké né Kosové, Republikén e Shqgipérisé dhe jashté vendit si dhe
deklaroi ekzistimin e Drejtorisé Politike t&¢ UCK-sé. Nga 1 shtatori,
Shtabi i Pérgjithshém i gjendur né véshtirési pranoi reduktimin e
territorit t€ veprimit vetém né Zonén Operative nr. 1, pra vetém né
territorin e Kosovés sé vitit 1974. Riorganizoi nénzonat dhe i
shndérroi nga nénzona, né 7 komanda té zonave operative. Zona deri
atéheré nr. 2 Operative e UCK-sé, gé shtrihej né Magedoni, mbeti e
rrezikuar. Duke shfrytézuar kété rrethané mé 18 shtator 1998, forcat
sllavo-magedonase sulmuan pjesétarét e Zonés Operative nr. 2 né
Magedoni dhe e démtuan njé pjesé té saj.

Perioda tetor ¢98 deri 6 shkurt <99

Pér té verifikuar se kush ishte fajtor pér krimet e masakrat qé
ndodhnin né Kosové, né tetor 1998 Serbia nén presionin e vendeve té
NATO-s, u detyrua té nénshkruaj marréveshjen pér pranimin e 2 000
vézhguesve ndérkombétaré té OSBE-sé. Né Kkété periodé njésité e
UCK-sé té shpérndara nga luftimet rivendosén lidhjet gé ishin
shképutur gjaté ofensivave té njépasnjéshme armike. Vazhdoi
rekrutimi, stérvitja dhe furnizimet logjistike. Né kohén e territ té ploté
informativ né Kosové, me vendim té Shtabit té Pérgjithshém né janar
t&¢ ‘99-sé filloi punén Radio “Kosova e Liré” dhe Agjencioni i
Lajmeve “Kosovapress”.

Njé pjesé e forcave serbe, pér té pérmbushur marréveshjen
Holbrooke-Milloshevig, u térhog né Serbi, ndérsa pjesa e mbetur
vazhdonte veprimet kriminale né kushte kamuflimi. Kjo taktiké u
pércoll né shumé vende me konfrontime me UCK-né, ndérsa né
shumé vendbanime Kkjo lévizje e trupave serbe pérfundoi me vrasje té
civiléve. Mé 15 janar 1999 ndodhi masakra e Recakut. Pason
Konferenca e Rambujesé dhe pjesémarrja e UCK-sé né té.

Perioda 6 shkurt-23 mars ‘99

Pérfshin zhvillimet né UCK né kohén e bisedimeve né
Rambuje dhe pranisé s&€ OSBE-sé né Kosové. Ato karakterizohen me
rénien e intensitetit té luftimeve midis forcave serbe dhe atyre té
UCK-sé, takimeve té Shtabit té Pérgjithshém dhe komandantéve té
zonave, ku kéta té fundit béné ndérrimin e komandantit té UCK-sé. Né
takimin tjetér, 8 mars ‘99 u kérkua ndérrimi 1 tekstit t&€ Marréveshjes
sé Rambujesé né pikat ku kérkohej shpérndarja e saj dhe Kosova té
mbetej autonomi nén Serbi. Megjithaté mé 18 mars né Paris pasoi
nénshkrimi i marréveshjes nga pala e Kosovés. Ndonése me kété
Marréveshje Serbia pérséri mbante té sunduar Kosovén ajo nuk e
nénshkroi até, sepse nuk deshi qé Marréveshjen ta zbatoi bashké me
NATO-n, e cila parashihej té vendosej dhe garkullonte né téré
territorin e Jugosllavisé. Pasoi vendimi ndérkombétar gé¢ NATO-ja té
ndérhyjé né Jugosllavi. Zhvillimi dhe dinamika e ngjarjeve
Marréveshjen e Rambujesé né disa pika e béné té pavlefshme.
Ndérkohé né kété periodé u formua Qeveria e Pérkohshme e Kosovés,
por nuk kishte ndalur punén geveria né ekzil.

Perioda 24 mars-20 gershor 99

Karakterizohet nga luftimet né terren mes forcave té UCK-sé
dhe forcave té Serbisé né kushtet e bombardimeve t&¢ NATO-s kundér
cageve serbe. Mé 25 mars, Serbia sulmoi pozicionet e UCK-sé né té
gjithé Kosovén dhe vazhdoi me akte gjenocidale kundér popullatés
civile. Qeveria e Pérkohshme e Kosovés shpalli mobilizim té
pérgjithshém mé 4 prill 1999. Né té gjitha zonat u zhvilluan beteja té
pérgjakshme midis forcave té UCK-sé dhe atyre serbe. Forcat e UCK-
sé né zonat operative gjaté késaj periudhe, nga luftimet e shumta
kishin mungesé té madhe municionesh dhe furnizime té pakta té
vetésiguruara me shumé sakrifica. Né kéto kushte, Shtabi i
Pérgjithshém i UCK-sé pérgatiti dhe zbatoi operacione luftarake
pérgjaté kufirit gé ndante Republikén e Shqipérisé dhe Jugosllaviné.
Me njési kémbésorie, municione té bollshme té mbéshtetura nga zjarri

i artilerisé sé réndé, UCK-ja arriti t¢ depértonte né disa pika né
territorin kufitar gé kontrollohej nga Ushtria Jugosllave.

Gjaté késaj periudhe, UCK-ja ishte né kontakt me NATO-n.
Né terren zhvillohej njé lufté paralele: né toké luftonin trupat e UCK-
sé, ndérsa nga ajri vepronte aviacioni i NATO-s. UCK-ja i dha heré
pas here informacione NATO-s pér vendndodhjen e forcave serbe né
territorin e Kosovés, té cilat mé pas bombardoheshin. Bombardimet
ajrore té cageve serbe ishin vendimtare né gjunjézimin e Jugosllavisé
dhe rrethané lehtésuese e jashtézakonshme pér luftén e UCK-sé né
terren. Pérndryshe, UCK-ja nuk u furnizua drejtpérdrejt me armé e
municione nga vendet e NATO-s. Té paktén nuk ka asnjé déshmitar
dhe asnjé dokument pér kété. Madje béhej kujdes qé bombardimet
ajrore kundér forcave serbe té mos kuptoheshin si ndihmé pér UCK-
né, por si¢c ishte pércaktuar: ndérhyrje pér shkak té gjendjes
katastrofale humanitare té civiléve né Kosové.

Kétu e njé cerek shekulli mé paré, mé 11 gershor 1999, né
Prishtiné hyné njésité e para t¢ UCK-sé dhe mé 12 gershor, sipas
Marréveshjes Ushtarako-Teknike té 9 gershorit né Kumanové né mes
NATO-s dhe Ushtrisé Jugosllave dhe Rezolutés 1244 té Késhillit té
Sigurimit t¢ OKB-sé té 10 gershorit ’99, hyné forcat tokésore té
NATO-s.

Perioda 21 gershor-20 shtator ‘99

Kjo éshté periudha e carmatosjes sé UCK-sé, sipas
Marréveshjes sé 21 gershor 1999. Né fund té kétij procesi, nga njé
pjesé e ushtaréve dhe e eproréve té UCK-sé u formua TMK-ja, njé
organizaté jo ushtarake pér emergjenca (deminim, kérkim-shpétim,
fatkeqgésité natyrore dhe zjarrfikése). Njé pjesé tjetér e radhéve té
UCK-sé u sistemuan né kuadér té€ Shérbimit Policore té Kosovés,
ndérsa pjesa tjetér u lirua.

Perioda shtator <99-13 gusht 2001

Kjo éshté periudha e vazhdimit té programit té LPK-sé dhe té
UCK-sé pér clirimin e trojeve shqiptare té pushtuara, sipas projektit
fillestar té saj. Gjaté gjysmés sé dyté té vitit ‘99 u aktivizua Zona
Operative nr. 4 e UCK-sé, e cila mbulonte territorin e Kosovés
Lindore, pérkatésisht komunat Preshevé, Bujanoc dhe Medvegjé. Né
kushtet e reja, ajo mori emrin UCPMB. Kjo lufté pérfundoi mé 20 maj
2001 me nénshkrimin e Marréveshjes sé Konculit. Krahas zonés nr. 4.
LPK-ja riaktivizoi pjesén e UCK-sé né Zonén Operative nr. 2 né
Magedoni. Aty u ruajt akronimi i UCK-sé, ndérsa termi i fundit, né
vend té Kosovés, u bé Kombétare. Qéllimet e Ushtrisé Clirimtare
Kombétre u shpallén né Komunikatén nr. 6 t€ marsit té vitit 2001. Mé
13 gusht u nénshkrua Marréveshja e Ohrit, pér té cilén mé paré Kishte
dhéné pélgimin Shtabi i Pérgjithshém i Ushtrisé Clirimtare
Kombétare.

LPK-ja dhe UCK-ja korrén fitore té jashtézakonshme dhe
pjesétarét e tyre kané arsye té ndjehen fitimtaré. Por, duhet pranuar e
vérteta se nuk jané realizuar pjesé té réndésishme té géllimit t&é UCK-
sé - clirimi i ploté dhe bashkimi i njé populli té vogél e té ndaré e
rindaré me dhuné e né shumé pjesé.



